
	KAJEPLAAK ÑAN IAL EO 
Jodikdik eo nejum ej ke pãd ilo juon iien abañ ñane ilo jikuul im ewōr uwōta an kabōjrak an jikuul? Ewōr men ko kwōmaroñ ekããlel jeni. 
State eo an Washington ej jerbal ñan jipañ kōbellok kōjam ko im kōmmane men ko ñan kããlōti ñan jelãlokjen eo ilo high jikuul. Ewōr men ko ñan kããlōti. 
Jikuul eo ilo bukwōn eo am ej juon jikin jipañ eo emmantata ñan kajeplaak ñan ial eo. Jikuul ko ilo bukwōn eo rekōnaan loe an rijikuul ro wōnmaanlok, im enañin aolep ewōr būrokraam ko rejenolok ñan jipañ rijikuul ro kadedelok menin aikuj ko ñan kadiwōjlok. Jikuul eo ilo buwkōn eo am emaroñ bar pukōt ial ko rejenolok, ãinwōt kaminene ñan kapeel ko im jerbal ko, kabooj ñan GED, im būrokraam ko ruo-kretit in ilo juon kallōj ilo jukjukin pãd eo im jikuul in kaminene ko. Rejelã būrokraam ko ilo bukwōn eo am ñan jipañ kōn men ko ãinwōt rilale ajri, nañinmej, im ejjelok jikin jokwe. Enaan tok im jinoe etale menin kããlōt ko am.
Etan būrokraam ko ñan kajjitōk kaki: 
· Būrokraam ko ñan Kajeplaak ñan Jikuul
· Būrokraam ko ñan kadedelok high jikuul
· Būrokraam ko ñan kaminene jerbal an high jikuul
· Būrokraam ko ñan kajeplaak ñan high jikuul
· Būrokraam ko ñan bōbrae jolok jikuul 
· Būrokraam ko ruo-kretit in
· Būrokraam ko ñan kajojo jerbal im rijerbal ro
	
	
	ETALE KÃÃMPŌJ KO AN KALLŌJ
Loelok kããmpōj eo an juon kallōj ej juon ian buñtōn ko elap aer kamōnōnō ilo iien ekããlel kallōj. Ñe emaroñ, emmantata ñe jodikdik eo nejum emaroñ loelok kajojo kããmpōj ko mokta jen iiō in senior (kilaaj joñoul ruo) eo an. Loelok kallōj ko ej juon wãween eo emman ñan jinoe ejaake lōmnak ko kōn kallōj. Imaroñ jipañ baamle eo am im ajri kããlōt juon kallōj eo ejejjōt ñan kōkar ko. 
Etale kããmpōj ko ewōr tokjen ñan jolok iien ñani. Kwōjjab aikuj etal ñan ijoko ettolok —loelok kallōj ko ruo- im emen-iiō joñan wōt an aorōk. Emmantata etal ñan kallōj ilo iien ko ewōr jikuul. Ilo wãween in, kwōmaroñ loe ñãã kilaaj ko rej ippãn doon im makūkūt ko rej kōmman jen raan-ñan-raan. 
 
	Iien loelok kããmpōj ko rokōtaktak jen joñan eo emōkaj tarin juon awa lok ñan padwōt mae raan eo tokãlik, emaroñ juon eo ej tōl iien kaloojoj eo ñan juon iien kwelok ko raorōk. Enañin aolep iien loelok kããmpōj kok rekoba:
•	Juon iien ñan bōk melele. Mokta jen alooje pelaakin kããmpōj eo, juon rijerbal eo ej bōk eddoin kadeloñ rijikuul enaaj kōnono ippam ak kumi eo am kōn kallōj.
•	Alooje kããmpōj eo. Rijikuul ro rej jikuul tōre eo ekkã aer tōl iien rōt kein. Kwōnaaj loe mōttan ko rellap an kããmpōj eo im naaj wōr iien ñan kajjitōki kajjitōk ko.
Ñan karōke juon iien loelok, kepaake wōpij eo an jikuul eo ej bōk eddoin kadeloñ rijikuul ak etale ippãn kaunjelōr in tōl eo an high school eo an ajri eo nejum ñan lale ñe rej pepe ñan ain juon kumi ñan iien loelok kallōj ko repaak eo kwe im ajri eo nejum emaroñ kobalok.

KWAR KE JELÃ?
Pelaakin state eo, rijikuul ro ilo kilaaj 10th eo rejjab kobalok ilo makūtkūt ko ãlikin jikuul elaplok maroñ in loe kūreet ko rettã lok (C, D, ak F) jen ro rej kobalok. 

	PERE-MAKE & LEKE
	
	Ewi wãween am kōlaplok leke eo an ajri ro nejum ñe rej aikuj jipañ? Juon pepe kwōmaroñ kōjerbale ñan jipañ jodikdik eo anjo jen an pere-make ej ilo am ba ñan e bwe en reiliklok ñan juon iien eo ear pere make ak ilo jemlok eo ear loe tōprak. Jelãlokjen im kile tōprak ko aer moktalok emaroñ kōlaplok kajoor eo ñan joñan eo emaroñ kōttōpare mejãnkajjik ko an ilju im jeklaj. 
Jipañ jodikdik eo nejum kōlaplok leke eo ippãn ñan an kajeoñ men ko rekããl, wōnmaanlok wōt ãlikin an likjab, kate wōt, loe tōprak ko, im buñ buruōn. Kwōn juon ribinnik eo elaptata ñan jerbal ko an ajri eo nejum, an buul kate, im kijejeto. Naan in jipañ ko ñan kōlaplok leke-make:
· Pãd ilo iien ko rellap an ajri eo nejum ñe kwōmaroñ.
· Jolok am iien ippãn ajri eo nejum.
· Kwalok eñjake ko remaroñ dik, kōjerbal ãnbwin ñan kwalok ke kwōj kea. 
· Kwōn lañlōn ilo nebar ko am kōn an ajri eo nejum kate. 
· Ba ñan ajri ro bwe ren jelã ke kwōnaaj pãd ituriōr jen kiō ñan iliju im jeklaj. 

	Pere-make ej kōmman an aolep uwaar eñjake ke jej make lok iar, im menin elaptata an mool ippãn jodikdik ro im ejkab laplok joñan ippãn rijikuul ro ejkab kein kajuon ilo uwaan baamle eo aer ilo an wōnmaanlok ilo an pukōt jelãlokjen ãlikin high jikuul. Ad jab lukun leke maroñ eo an juon armej ñan kōttōprak juon men emaroñ jelōt kōmman kããlōt eo an juon ajri ñan an bojak ñan jikin jelãlokjen ko reutiejlok. 
Pere-make ekkã ad eñjake ak emaroñ tōl ñan ebwer, bōbōroro, im kajekdoon kōtmãn ko ad make. Eñjake men in ejjab melelein kwōnaaj likjab. 
	
	

	LAAJRAK KO AN RIJIKUUL EO ÑAN KŌMMANI
· Loelok kaunejelōr eo an jikuul eo am ñan kōnono kake kajeplaak ñan ial eo ñe aikuj. 
· Etal ñan juon kallōj ak juon boñin bōk melele kōn jããn in jipañ ilo jikuul. Jelã kōn kajojo kain jããn in jipañ ko.
· Etal ñan iien ko rellap ñan bōk melele kōn jerbal ko kajojo, iien ko ñan katak kake kajojo kallōj ko, im loelok kããmpōj ko ñan lukun lale kallōj ko im jerbal ko kajojo ñan kããlōti. 
· Etale kallōj ko onlain. Kōmmane etale ko remwilal melele ko kōn kããlōt ãlikin-high jikuul, ekoba loelok jilu lok ñan lalem būrokraam ko rej ekkejellok ñan men ko eitoklimoim ie.
· Kabbojak ñan teej eo an state eo. Kobalok ilo kapeel ko an katak im makūtkūt ko an tutōr.
· Jelã wãween kōllã kallōj eo. Jelã kōn oktak ko ikōtaan grant ko, loon ko, work-studay, im scholarship ko.
· Lōmnak kōn wãween ko kwomaroñ kaminene ilo am jerbal ilo juon jikin eo emman ippam. Lōmnak in jerbal paat-time, internship, ak juon jerbal eo kwōj make bōk konaam jipañ.
· Bōk konaam ilo būrokraam ko ñan kōlaplok jelãlokjen ko, jikin kaminene jerbal ko ilo jōmar, im kããm ko eo ej jerbale juon tibdikin jabjōk ãinwōt al, jiñña, science, bar jet.
	
	
	RUBWE INNOÑ BAJJŌK KO
INNOÑ BAJJŌK: Jodikdik eo neju ej pãd ilo kumi eo an varsity eo an kukure ko, innem ij tōmak enej bōk scholarship ko rellap.
ILO MOOL: Jolok bwōd in ba, ak an maroñ walok ej bwe enañin aolep rijikuul ro rej ikkure reban bōk sholarship ko rellap. 
Ruo wōt bōkããn in rikkure ro ilo high jikuul naaj bōk juon scholarship in an athletic. 
Im ro mwe renaaj, lukun jejjo wōt renaaj bōk joñan jããn in jipañ eo enaaj kabwe aolep wōnããn ko. Enañin aolep scholarship in athletic ko rej pãd ikōtaan joñan ko $342 im $14,660 ilo juon iiō, pãdpãd ion kain rōt ikkure im joñan lãbōl eo.

	LAAJRAK EO AN BAAMLE EO ÑAN KŌMMANI  
Loelok kaunjelōr eo an jikuul eo an jodikdik eo nejum ñan kōnono kōn kajeplaak ñan ial eo ñe aikuj. 
· Etal ñan juon kallōj ak juon boñin bōk melele kōn jããn in jipañ ilo jikuul. Jelã kōn kajojo kain jããn in jipañ ko.
· Rōjañ jodikdik eo nejum bwe en kobalok ilo iien ko rellap ñan bōk melele kōn jerbal ko kajojo, iien ko ñan katak kake kajojo kallōj, im loelok kããmpōj ko ñan lukun lale ta kããlōt ko. 
· Rōjañ ajri eo nejum bwe en etale kããlōt ko ñan ãlikin high jikuul ilo onlain.
· Jipañ jodikdik eo nejum kabbojak ñan teej eo an state eo. Jipañ ajri eo nejum bwe en lap iien an kiki. 
· Etale kilaaj ko an high jikuul jodikdik eo nejum ej kããlōti.
· Rōjañ ñan kobalok ilo būrokraam ko rej kōlaplok jelãlokjen ko, kaminene jerbal in jōmar, in kããm ko rej jibadōk juon kōttōpar ãinwōt al, arts, science, bar jet. 

